
Gui'ch guxhaal San Pabl loj
ree bén Efeso rliladx Jesucrist

Rugajpdioz San Pabl bén Efeso ree
1 Naj Pab, najn tijb xi apdstol Jesucrist por
xguialrniabee Dios. Cucan gui'ch guie par 1éjt
guial diidxli zinalidi xtiidx Jesucrist, 1&jt guial ma
najdixbejn Dios luguiedx Efeso. 2Dux Dad ree Dios
né Dad Jesucrist guitinle' 1€jt yabe'cdxe téé reeman
luxdoodi.

Riijnle' Dios bén rliladx ree Jesucrist

3 Quixtéé Dios, xdad Dad Jesucrist, dad benza'c
najman, guial yan ma nayajc ree tijbzi con Jesu-
crist, ma beenle'man dunuj ree diizd xanyabaa
con graloj guialnaza'c din gac yunaal ree xtiidxa-
man. 4 Laaman bacaabee dunuj ree por Dad
Jesucrist diizd chi gad guidxliuj gacchaaw din
yabajnree naya sin dol lojman. 5> Abi' guial rénman
dunuj ree, diizd guia'xchej beenman guial yayajc
ree ximman por Jesucrist zi'c beenman xgab gac.
6Zeel ad racwéézt raza't ree Dios zagdxe guial dad
benza'c najman, ma beenle'man dunuj ree por
Xi'nman Jesucrist, bén rénman, 7 bén ma gudijx
por dunuj ree chi guxhie' xrejnman, abi' ma gojc
perdon dux tol ree guial dad rén Dios dunuj ree.
8 Zeel dad zro' guialrajc né guialrignia' ma bazal-
adxaman duloj ree, 9 abi' ma ballitiman duloj ree
xhienaag naj xixgabaman diizd gocli, zi'cgajczi
ma beenman xgab gac. 10 Guidad xgab guin gacan

cumplid chi guidxin dxej, Dios gusa'n gra loj Jesu-
crist zi'c ni yu' xanyabaa né loj guidxliuj.

11 Nétéé guial nayajc ree tijbzi con Jesucrist,
Dios ma bacaabee dunuj ree din yayajc ree par
laaman zi'c naj xixgabaman diizd guia'xchej, din
laaman riijn gra zi'c rénman gac. 12 Abi' laaman
ma been zian, din dunuj ree nayajc ree bén yaloj
bililadx Jesucrist, yayajc ree bén guza't laaman
zagdxe por xguialrniabeeman. 13 Négajc 1€jt chi
biguiejndi diidxli xhienaag par gaquidi perdon
dxel bililadxidi Cristo gojquidi tijbzi con laaman.
Abi' zi'c réb Dios guial guneeman xSprijtaman,
dxel yan guial ma nabannédi laaman, laaman naj
zi'c tijb sen ni ruliii guial ma najdi par Dios.
14 Guial ma nabanné xSprijt Dios dunuj ree, yaca'
ree ni réb Dios guneeman chi ma bara xbejnman
za' xanyabaa, din chitéé yacwééz yaza't reeman
zagdxe por xguialrniabeeman.

Rniab Pab quiarguiejn loj Dios

15 Abi' guial ragbeen rliladxidi Dad Jesus rén
téédi los demazri ree bén naj xbejn Dios, 16 zeel
ad rucweéézt rudén quixtéé loj Dios por 1éjt, beegaj
rbedx rniaaban laaman. 17 Laaman naj Dios rni-
abee diizd xanyabaa, xDad Dad Jesucrist. Rniaa-
ban lojman yazaladxaman quiarguiejn lojdi din
chignia'di ni gultiiman lojdi gusnuu téé glitinbeedi
laaman mazri. 18 Rniaaban lojman din guixhiala-
man xquiarguiejndi din chignia'di xhie rén guiéb
nirbézidi diizd chibacaabeeman 1éjt, chignia' téédi
guial ni za'cdxoon naroob téé naj ni nagu'chaaw

Dios par ree bén naj xbejnman. 19 Rniaab téén loj-
man guial gagbeedi guial dad naroob naj xguialr-
niabeeman ni cayagné dunuj ree raliduladx ree-
man. Laagajc guialrniabee naroob guin baliu
Dios 20 chi basbanman Jesucrist abi' gule'caman
laaman xladbeeman xanyabaa 21 lod badééman
guialrniabee lojman ni mazri lasajc guial loj gra
ree guialrniabee, né loj gra guialguxtis né loj gra
gobiarn. Abi' mazrilasajc guialrniabee guin guial
loj gra ree guialrniabee yu', né ni qui chu'ri ree
loj guidxliuj guie. 22 Dxel basa'n Dios gran loj Je-
sucrist, bacaabeeman laaman din nabeeman gra

ree bén rliladx laaman. 23 Guidad ree bén rliladx
laaman, guidiblagaa nabannéman laa reeman abi'

bantééz guin za'man din laaman guidiblagaa rni-
abee.

2

Nayajc ree perdon guial rén Dios dunuj ree

1 Gocli gojquidi zi'c bengtit loj Dios por ree ni
mal né por ree dol 2 ni beendi guial binalidi nejz
mal been téédi zi'ctzi rén xindxab gulindi, sprijt-
mal ni nabanné gajc ree bén ad ruzoobt xtiidx
Dios. 3 Du gra ree ziangajc babajn ree guia'xche;j.
Baguieen ree zi'ctzi bayénree, zi'ctzi goc dux xgab
ree, abi' zi'cgajc rayal ree bén ad ruzoobt xtiidx
Dios casti, ziangajc nayal ree casti. 4 Per guial
raya da't Dios dunuj ree rén tééman dunuj ree,
5 zeel majsi bayajc ree zi'c bengit lojman por dux
tol ree, per yan ma raya'p ree guialnaban lojman
con Jesucrist. Guial tant benza'c naj Dios, zeel
nayajc ree perdon. 6 Chi basbanman Jesucrist
négajc dunuj ree basbanman abi' zi'c rulit ma

nadxu'né'ree Jesucrist xanyabaa. 7 Dios been zian
din dxej zééd ree guiguien guial ddd rénman dunuj
ree, abi' benza'c téé najman con dunuj ree por
Jesucrist. 8 Guial naj Dios benza'c, zeel ma nayajc
ree perdon, ad guial nayajct ree benza'c lojman.
Por guial rliladx zééd xperdon Dios. 2 Ni'quid por
ni zagdxe ni ma baguieent ree zééd perdon guin
chitéé chu guilies xvalor gajc. 10 Por Dios nadxu'
ree loj guidxliuj guie abi' por Jesucrist bachaaman
mod babajn ree yaloj din yaguieen ree ni zagdxe
zi'c beenman xgab yaguieen ree diizd gocli.

Tijbzinayajc ree por Jesucrist

11Zeel 1€jt bén ad najt ree bén Israel, gol basaal-
adx xhienaag guzajquidi yaloj. Bén Israel ree
guléélaj 1éjt bén ad yu't ree sen guial yu' reeman
sen zi'c rniabee ley. 12 Tiamp zii ad beenbee-
tidi Jesucrist, ad gojctidi cwent loj ree bén Israel
ad gojc téétidi cwent guial rayalidi ni réb Dios
gudééman loj ree xbejnman. Contzi gubajndi
achet guléjzidi ad gubajnné téétidi Dios. 13 Per yan
guial ma rliladxidi Jesucrist, 1&jt guial guzujdi zijt
loj Dios, por xrejn Jesucrist ma bibiguidi lojman.
14Din Jesucrist babe'cdxe du luxdoo ree. Laaman
bisiid guialrdxe'ch ni rudxoon gac ree bén Israel
tijbzi con ree bén ad najt bén Israel. 15 Abi' por
xguialgijt Jesucrist gulox gra ree costumbr rni-
abee xley ree bén Israel giiiin ree bejn, laaman
been persi gojc ree bén Israel con ree bén ad najt
bén Israel zi'c tijbzi guiedx ciib guial ma nayajc
ree tijbzi con laaman. Zian babe'cdxeman luxdoo
ree bejn. 16 Din por xguialgiijt Jesucrist loj criijz
ma gulox guialrdxe'ch lasa' ree bén Israel con ree

bén ad najt bén Israel, abi' ma nadxu'né' ree Dios
zagdxe guial ma nayajc ree tijbzi por Jesucrist.
17 Abi' laaman bidgagojn dugra ree, zi'c ree bén
Israel zi'c ree bén ad najt bén Israel xhienaag
yadxu'né' ree Dios zagdxe. 18 Dxel por Jesucrist
grop cwaa ree bejn ma rajp nejz par loj Dios guial
tijbzi naj xSprijt Dios nabajnné' ree. 19 Zeel ad
najtridi zi'c bén z€&d lod ren, zi'c benzit loj Dios,
ma najdi cwent loj ree xbejnman, ma najdi tijbzi
con ree xbejnman. 20 Léjt naj zi'c xze' tijb yu ni
cayajc, guidad ree xi apoOstoles Jesus con ree bén
badéé xtiidx Dios loj ree bejn, naj reeman zi'c
xcimiant yu guin, guidad Jesucrist naj zi'c guiaj
zojbloj ni cayajcné yu guin. 21 Abi' guial yagaj
guzuloj cayajs yu guin, dxel cayé'pzi cayé'p ze'
guin ni cayguie'ch ree najdi din yayajc ree tijbzi
xyadoo Dios con Jesucrist. 22 Né yan guial ma
najdi tijbzi con Jesucrist ma naj téédi tijbzi con los
demazri compniar raliduladx reeman din yayajc
ree tijbzi yadoo lod za' Dios por xSprijtaman.

3

Cwabee Pab din chigneeman xtiidxza'c Jesucrist

1 Por zianan yu'n ladxguiib, naj Pab guial
cayunan sirv 1oj Jesucrist din giinan yudar 1&jt bén
ad najt ree bén Israel. 2 Léjt ragbee guial naj Dios
benza'c zeel baneeman dxiin guin lon din giinan
1éjt yudar chignia'di xtiidxaman. 3 Abi' laaman
baliii naj xhienaag naj xixgabaman diizd gulal,
zi'cgajczi ma rnin lojdi diizd guia'xche;j. 4 Chi goo-
lidi laan, gagbeedi guial ma ragheen xhienaag naj
xixgab Dios par Jesucrist. > Tiamp gulal achut gojc

niagbee xhienaag naj xixgabaman par Jesucrist,
gojcan zi'c tijb ni naguie'ch par ree bejn. Per
yan por xSprijtaman ma baliiiman laan loj ree xi
apostoles Jesus né 1oj ree bén badéé xtiidx Dios l0j
ree bejn. 6 Abi' ni goc zi'c tijb ni naguie'ch par
ree bejn naj guial por xtiidxza'c Jesucrist, né ree
bén ad najt bén Israel ma rayal ni gudéé Dios loj
ree bén Israel guial ma naj reeman tijbzi, dxel
ziangajc ma nayab reeman loj promejs ni been
Dios por Jesucrist.

7 Naj cugojn xtiidxza'c Jesucrist loj ree bejn,
ad guial rayalt giinan dxiin guin. Guial naj Dios
benza'c, zeel bazaladxaman guialrniabee lon par
glinan laaman sirv. 8 Naj naj bén bigra bén lasajc
ta'nz loj gra ree xbejn Dios, per guial naj Dios
benza'c, bacaabeeman naj din giin diidx loj ree
bén ad najt bén Israel xcwent xguialnaza'c naroob
Jesucrist, 9 né par gugojnan zagdxe gra reeman
xhienaag naj xixgab Dios bén been gra, xgab ni ad
baliiii gajtaman loj ree bejn. 10 Din yan zi'c naj
ree bén rliladx Jesucrist, gagbee gra ree bén rajp
guialrniabee xanyabaa guial gra lojczi guialrajc
rajp Dios. 11 Abi' diizd chi gad guidxliuj gacchaaw
mal been Dios xgab guial gac zian. Yan ma gojcan
cumplid por Dad Jesucrist. 12 Né guial raliduladx
ree Jesucrist ma raya'p ree nejz par loj Dios, abi'
con confians ma zajc yubiig ree lojman. 13 Zeel
rnin lojdi ad runayadi por ree guialzi ni cadéédan
por 1&jt, din zagdxen par léjt.

Dad rén Jesucrist dunuj ree
14 Zeel ruzuxiban loj dux Dad ree Dios;
15 Jaaman naj Dad loj gra ni yu' loj guidxliuj

né xanyabaa. 16 Abi' rniaaban lojman por
xguialrniabee  naroobaman yazaladxaman
1éjt gojl né guialrniabee por xSprijtaman din
yayu luxdoodi, 17 guibanné téédi Jesucrist guial

rliladxidilaaman. Din zian zi'c diidxli zinalidi zi'c
rén Jesucrist dunuj ree, 18 dxel ma zajc gagbeedi

con los demazri ree compniar raliduladx ree
laaman guial gudédlaj abi' xt banczi naaloj zro'
rénman dunuj ree. 19 Zeel rniaaban loj Dios
gagbeedi plact rénman dunuj ree, guial mazri
zro' najn guial loj ni raguieen ree xgab, abi' zian
guidiblagaa guibannédi Dios.

20 Laaman, guial rajpaman guialrniabee par
glunman mazri guial loj ni raguieen ree xgab o
mazri guial loj ni ranaab ree lojman por xSprijta-
man bén nabajnné'ree, 21 abi' rayal yaza't reeman
zagdxe gra dxej né gra tiamp por Jesucrist, dunuj
ree guial raliduladx ree Jesucrist. Amén.

4

Nayajc ree tijbzi por xSprijt Dios

1Naj, yu'nladxguiib guial caylinan sirv Jesucrist,
rniaabanlojdi zi'c ma najdi xbejn Dios, gol gubajn
zi'c rayal guiban ree bén ma naj ree xbejnman.
2 Gol gojc benza'c né bén naxanladx, gol gojp
pacens gol gudaan téé lasa'di guial rén lasa'di.
3 Gol been naguiejn gusnuu gaquidi tijbzi con
xyudar xSprijt Dios bén rabe'cdxe du luxdoo ree
par yayajc ree tijbzi. 4 Dunuj ree nayajc zi'c tijbzi
cuerp, abi' dugra ree nabajnné' xSprijt Dios, abi'
zi'c ma nayajc ree xbejn Dios, ziangajc raléjz ree
ni guneeman. > Tijbzi Dad, tijbzi guialrliladx né

tijbzi guialrirobnijs raya'p ree. 6 Din tijbzi Dios
yu', bén naj Dad par dugra ree, rniabeeman dugra
ree, nabannéman dugra ree rijn tééman ujs dugra
ree.

7 Per tijb gaj dunuj ree ma naj ni yaguieen ree,
zi'ctzi ni banee Jesucrist yaguieen ree. & Zianan
zeel réb loj xtiidx Dios:

Chi bayé'paman xanyabaa,
beenman gan loj gra guialrniabee,
abi' badéédaman lojree bejn nirayal giiin reeman.

9 Abi', ;xhie rén guiéb lod réb “bayé'paman”?
Rén guiéban bi'taman loj guidxliuj. 10 Guidad
Jesucrist bén bi't loj guidxliuj, laagajcaman naj
bén bayé'p xanyabaa persi canabeeman guidib
guidxliuj né xanyabaa. 11 Abi' ma badééman loj
ree bejn ni rayal giilin reeman, yu' reeman bayal
gac apOstoles, yu'za reeman bayal gac bén rudéé
xtiidx Dios loj ree bejn, yu' reeman bayal guitie'ch
xtiildxaman, yu' téé reeman bayal gudéé consejw
guliiti téé reeman bén rliladx ree laaman. 12Zian
bacaabee Jesucrist bejn ree din gusiid los demazri
ree bén rliladx laaman, gac téé giilin reeman laa-
man sirv, gusnuu téé gulnbee reeman laaman,
13 xt yayaaloj yaliduladx ree yaguieenbee té€ ree
Xi'n Dios guidiblagaa, din yayaaloj yayignia' ree
xhienaag rayal yunaal ree Jesucrist. 14 Dxel ad
zayajctri ree zi'c ree xindoo rliladx xhietééznin,
ad zayajctri ree zi'c tijb ni rné bi niz ni niz guie
por graloj ni rii ree bén raguiil mod gusquiee ree
bejn, 15 rayal yayén du lasa' ree, yadii ree diidx
yunaal téé ree ni diidxli din gusnuu yayignia' ree
yaguieen téé ree zi'c rén Jesucrist bén rniabee
dunuj ree. 16 Din por Jesucrist nayajc ree tibloj gra

ree compniar raliduladx ree laaman. Por laaman
nadxajg dulasa' ree nayajc ree tijbzi, abi' tijb gaj
dunuj ree con ni rayal yaguieen ree par yaguieen
du lasa' ree yudar din gusnuu yayén dulasa' ree
por Jesucrist.

Guialnaban ciib con Jesucrist

17Yan por Jesucrist rnin 1&jt: Ad bal guibanridi
zi'c nabanree ben ad niinbeet Dios, din laa reeman
naban zi'ctzi naj xixgab reeman, 18 nacay xquiar-
guiejn reeman, ad rajpt reeman guialnaban rén
Dios gap reeman, guial ad rignia't reeman ache

téét naladx reeman. 19 Ma been luxdoo reeman
gojl, ma gulééladx laagajc reeman abi' cusnuu

cayljn reeman graloj nidxuudx. 20 Per 1éjt ad
beenbeetidi Jesucrist din guibandi zian, 21 bal wa-
lidi ma biguiejndi xcwentaman bal wali téédi ma
basiididi diidxli zééd por laaman. 22 Gol basa'n
zi'c gubandi yaloj, din ruxhiinzi zi'c gubandi yaloj
con xgabmal ni basquiee 1€jt guial beendi zi'ctzi
guyéndi. 23 Gol been naguiejn guidxaa xixgabidi
guidiblagaa 24 din gaquidi zi'c tijb benciib been
Dios zi'c rénman, con tijb guialnaban naya né zi'c
rayal por xdiidxliman ni ma biguiejndi. 25 Zeel
ad bal rnieeridi diidx rusquiee. Gol gunee diidxli
con xcompniaridi din tijbzi nayajc dugra ree con
Jesucrist. 26 Bal rdxe'chidi, ad giitindi dol. Ad
gudxe' guialrdxe'ch guin luxdoodi déchej, 27 chitéé
tiébidi gliin xindxab 1&jt gan. 28 Bén rban, rayal
gucwééz cwanman abi' gilinman dxiin, din con
dxiin zagdxe gutnman dxel ma rajpaman con xhie
glinman yudar bén ryaadx ree xhienin. 29 Ad

rniee téédi diidxguijdx, gol gunee ganax diidxza-
gdxe ni giin yudar chignia' ree ben ren bén gu-
caagdiajg ree laan din gulnan laa reeman sirv.
30 Ad rgu'nayadi xSprijt Dios, bén ma nabannédi
zi'c tijb sen guial ma najdi xbejnman par dxej
ni guidxindi lojman. 3! Gol basa'n tiblad gra
guialralenya', guialrdxe'ch, guialralen lasa', guial-
rguidxa'né lasa', guialrniee diidxguijdx loj lasa'
né graloj ni mal. 32 Gol gojc benza'c, gol baya
lasa'di gol been téé lasa'di perdon zi'c been Dios
1éjt perdon por Jesucrist.

S

Zi'c rayal guiban ree Xi'n Dios

1Zi'c ma najdi xi'n Dios bén rénman, gol been
naguiejn gilndi zi'c laaman. 2 Gol gubajn zagdxe,
gol guyén lasa'di zi'c guyén Jesucrist dunuj ree
abi' bayu laagajcaman gujtaman por dunuj ree,
gojcaman zi'c tijb gon ni rliaa nejxh par Dios.

3 Yan 1éjt guial ma najdi xbejn Dios, ad rayalt
guiniee loj lasa'di diidx dxuudx, ni'qui graloj ree
ni ad rujnt sirv ad rzéébladx téédi gra par léit.
4 Ad rnieedi diidxguijdx ree, diidxtont ree, diidx
ni ad rayalt guinieedi din ad ni zagdxet reen.
Mazri zagdxe gol badéé quixtéé loj Dios. 5 Din
18jt ma raghee guial ree bén naban nadxuudx né
ree bén rijn ni ad rijnt sirv, né ree bén rzéébladx
gap gra (mazri yu'guijc reeman ni guin ree luar
guién reeman Dios), dxel ad zile't chu' reeman lod
rniabee Jesucrist con Dios. ¢ Gol gojp cudad achu
gusquiee léjt con ree diidx ad riijnt wen, din por

ree ni guin zééd xcasti Dios par ree bén ad ruzoobt
diidx. 7 Zeel ad guilindi zi'c riijn reeman.

8 Gocli gubajndi zi'c tijb bén nayaaw xquiar-
guiejn, per yan guial ma najdi tijbzi con ]esucrlst
laaman naj biani par IEJt Zeel gol gubajn zi'c ree
bén ma zinal biani guin, ° din guial chinal bejn
biani guin ma zile' gliinman ni zagdxe zi'c rayal,
né ninaj diidxli. 10 Gol been naguiejn gol been zi'c
ruladx Dios. 11 Ad né 1éjt giitin ni ad rijnt ree sirv
ni rijn ree bén nayaaw xquiarguiejn, gol guneené
reeman din gaghee reeman ni riijjn reeman. 12Din
xtratubejn gliman niriijnreeman ralan. 13 Per por
xtiidx Jesucrist laa gaghee gajc reeman xhienin
rijn reeman. 14 Din zianan zeel réb loj xtiidx Dios:
Batie'ch xbacaalil, 1jj guial zinalil nejz mal.
Bariica loj dol din gusni Jesucrist xquiarguiejnl.

15 Zeel gol gojp cudad xhienaag nabandi, ad
gontzi guibandi, gol gubajn zi'c bén yu' xquiar-
guiejn. 16 Gol been naguiejn guibandi zi'c rayal
naga yu' tiamp, din lén ree dxej guie ad xnejztri
naban bejn. 17 Zeel ad gontzi nabandi zi'c naj
xixgabidi, gol beenli naguiejn chignia'di xhien-
aag rén Dios guibandi. 18 Ad sidxidi, din guial-
rzudx guin ruxhiin bejn. Zagdxeli gol cwéjb nabee
xSprijt Dios luxdoodi guidiblagaa. 19 Chi riiné
lasa'di diidx, gol baza't ni ca loj ree salmos, loj ree
himno, né gra loj ree cant ni naj par Dios. Abi'
guidib luxdoodi gol biil gol baza't té€ Dios zagdxe.
20 Abi' guixie guixie gol badééd quixtéé loj dux Dad
ree Dios por Dad Jesucrist por gra ni rijjnman par
dunuj ree.

Zi'crayal guibanné lasa'ree bénrliladx Jesucrist

21 Gol bazoob xtiidx lasa'di por respejt ni raj-
pidi Jesucrist. 22 Né léjt béngunaa nuxhliaa, gol
bazoob xtiidx lacheelidi zi'c ruzoobidi xtiidx Je-
sucrist. 23 Din xinguiaaw ree rniabee lacheel
zi'c rniabee Jesucrist bén rliladx ree laaman, bén
babéé laa reeman loj dol abi' naj reeman xbejn-
man. 24 Abi' zi'c ruzoob ree bén rliladx Jesucrist
xtiildxaman, ziangajc ree béngunaa rayal guzoob
xtiidx lacheel reeman. 25 Négajc 1éjt Xinguiaaw
nuxhliaaree, gol guyénlacheelidizi'crén Jesucrist
bén rliladx ree laaman, abi' xt glijtaman por laa
reeman 26 persi bistidaman xtol reeman, basiaman
laa reeman por xtiidxaman né por guialrirobnijs,
27 din guidxin reeman lojman nix da't né ni'qui
tijb ni mal, sin falt o dol ren ree, guidxin ree-
man lojman nayadxuj sin dol. 28 Yan ziangajc
ree xinguiaaw baxhliaa, rayal guién lacheel reex
zi'c rén laagajc reex. Abi' xXin rén lacheel, laa
gajquixan rénx. 29 Din ni'qui tijb bejn ad rdxe'cht
laagajcaman, ruyaanh laagajcaman rniajchi' téé
laagajcaman zi'c riijnné Jesucrist dunu] ree nayajc
ree bén rliladx laaman 30 guial nayajc ree tijbzi
con laaman. 31 Zeel zi'c réb loj xtiidx Dios: “Xin-
guiaaw gusa'n xdad xniaax din gaquix tijbzi con
lacheelix abi' grop reex ma naj tijbzi bejn.” 32 Dad
nawéég naj par chignia' bejn diidx guie ree, per
caninan din zian naj Jesucrist con ree xbejnman.
33 Yan, xinguiaaw ree, gol guyén lacheelidi zi'c
rén léjt gajc. Guidad 1éjt béngunaa, gol gojp respejt
lacheelidi.

1 Né 1éjt najdi xi'n, guial zinalidi Jesucrist, gol

bazoob xtiidx ree xdadidi, din zian rayal giiindi.
2 Abi' mandamient yaloj ni réb guial yu' ni yaca'
ree bal yaguieen ree ni réb: “Gojp respejt xdad
xniaal, 3 din guibanl zagdxe guiban téél xchej 1oj
guidxliuj guie.” 4 Négajc 1€jt dad na ad gusagdiaj
xi'ndi chitéé guidxe'ch reex por zian. Mejorli gol
basni's reex zagdxe, gol guneené reex gol baliu
téé reex zi'c rén Dios. 5 Né 1éjt bén rijn ree
xchiin bejn, gol bazoob xtiidx bén naj xpatrondi
loj guidxliuj guie. Con guidib luxdoodi gol gojp
respejt gol bazoob téé xtiidx reeman, gol gunaladx
xchiin Jesucristan cayijndi. 6 Gol been reeman
sirv ad chi ruguiaatzi reeman léjt par yaya'ndi
zagdxe loj reeman, gol gunaladx guial Jesucristan
cayujndi sirv guial diidxli cayujndi zi'c rén Dios
glulindi. 7 Gol been dxiin con gan, gol gunaladx
xchiin Jesucrist cayiijndi, ad xchiint bénguidxliuj.
8 Din 1éjt ma ragbee guial tijbgaj bejn majsi bén
rijn xchiin bejn o bén ad rijnt xchiin bejn, per
gudée Jesucrist ni rayalaman zi'ctzi naj ni zagdxe
beenman.  Négajc 1€jt bén naj ree patron, gol gojc
benza'c con ree xmojsidi, ma gojczi rusagzidi laa
reeman, din 1éjt ragbee guial bén rniabee laa ree-
man né léjt yu'man xanyabaa, abi' ad rbetaman
loj bejn.

Gol guzudxi'ch loj ni rliladxidi
10 Rni téén lojdi compniar raliduladx ree Je-
sucrist, gol guzudxi'ch loj guial ma najdi ti-
jbzi con laaman por xguialrniabee naroobaman.
11 Gol gojp 1€jt gajc con xguialrniabee Dios din
sudxi'chidi chitéé giitin xindxab 1&jt gan con ree
ni rusquiee. 12 Din ad cayguieent ree naguiejn

yaguieenree ganloj tijb ninaj béél né dxijt, caydijl
ree con gra loj sprijtmal zi'c ree ni rajp guialrni-
abee, guialguxtis né gra loj xsprijt xindxab ni yu'
ni canabee téé loj guidxliuj guie. 13 Zeel gol gojp
1€jt gajc con xguialrniabee Dios din chile' taandi
xhietééz loj guialzi gui't sudxi'ch téédi loj xhietééz
ni saquidi.

14 Gol guzudxi'chcliza por ni diidxli ni ma rag-
beedi, gol basnuu téé zi'c rayal guibandi. 15 Gol
guzusin par guinieedi xtiidxza'c Jesucrist din
por laan yadxu' ree zagdxe con Dios. 16 Gol
badxe'guijc téé guial guialrliladx ni rajpidi naj ni
ragneé léjtloj grani zééd por xindxab. 17 Né ni been
Dios perdon xtolidi, laan naj ni rutéé 1éjt, guidad
xtildxaman naj zi'c tijb espad ni runee xSprijt
Dios lojdi. 18 Ad gucwééz cwedx guiniabidi Dios.
Gol gudi'n gunab lojman guixie guixie con xyudar
xSprijtaman. Gol guzusin par cwedx guiniabidi
laaman, ad gucheeladxidi, gol gurejdx tééman por
gra ree xbejnman. 19 Gol gurejdx gunab tééman
por najdinyazaladxaman najdiidx nirayal ganen
din ganen sin guialrdxeb xtiidxza'c Jesucrist ni
zidné perdon. 20 Dios bacaabee naj par ganen
xtiidxza'caman, abi' por zian yu'n ladxguiib. Per
gol gurejdx gunab Dios chitéé gadxeban gin xti-
idxaman zi'c rayal giinan.

Diidx bigra caree loj gui'ch guie
21 Tiquico, tijb du lasa' ree bén rayén da't ree,
abi' diidxli cayijnman dunuj ree yudar cayguieen
ree sirv Jesucrist, laaman gugojn 1éjt gra xhienaag
za'n xhie téé caylinan, 22 din par zianczi caxhalan
laaman din gugojnman léjt xhienaag nadxu'n niz

guie yagu' tééman luxdoodi. 23 Rniaaban loj Dios
guial gra ree bén rliladx Jesucrist, cwe'cdxeman
luxdoo reeman guién téé lasa' reeman, chililadx
téé reeman laaman né Dad Jesucrist, 24 giitinle'
tééman gra ree bén wali rén Dad Jesucrist.

